
Skólinn er staðsettur vestur af Chicago  - 3,5 klst. keyrsla frá borginni og er í litlum bæ þar sem búa 10.000 manns þar af eru 7.000 nemendur. Það er mikið af sveitabæjum í kringum skólann.
Ég var í Mechanical Engineering deildinni og eru þá 5-6 aðalprófessorar í ME sem kenna og sjá um þá deild. Þeir hafa  mismunandi sérsvið.
Fjöldi nemenda í skólanum var ca 7.000 – 8.000 og skiptinemarnir voru margir, það voru þeir sem voru á J-visa og F-visa, venjulegur skiptinemi er yfirleitt á J-visa en F-visa er fyrir þá sem ætla að ná sér í gráðu í skólanum og eru erlendis frá. Það er heil deild fyrir alþjóðlega nemendur og ber hún nafnið International Student Club (ISC). Ég er ekki með töluna yfir alla sem eru í þeim klúbbi en þeir eru margir.
Strúktúrinn á náminu var mjög svipaður og í HR. Ég valdi mér áfanga sem ég vildi taka og ég var settur í þá. Kennslustundirnar voru stuttar fannst mér td. Fyrir 6 eininga áfanga voru 3x 50 mín. fyrirlestrar í viku og þá var farið yfir heljarins mikið efni á hundavaði að mér fannst.

Skólinn sendi mér upplýsingapakkann í nóvember 2010 og ég fór út í  janúar 2011. En í mínu tilfelli sótti ég um mjög seint og var tiltölulega heppinn að hafa komist í gegnum allt þetta áður en það var um seinan og er Alþjóðaskriftstofunni mikið þakkað fyrir þeirra hjálp.
Aðalerfiðleikarnir í öllu þessu ferli var kannski að útvega pappíra og allskonar litla hluti. Skólinn var mjög harður á að fá öll gögn, til að mynda TOEFL og meðmæli. Mér fannst persónulega mjög skrítið að þeir hafi verið svona harðir á TOEFL þar sem margir af nemendunum sem ég hitti þarna voru varla talandi í ensku en það gæti verið vegna samstarfsskólanna.
Ég lenti ekki í neinum erfiðleikum með visa pappíra og að komast til Bandaríkjanna  þótt ótrúlegt megi virðast þá fannst mér starfsfólkið á flugvellinum mjög almennilegt og hjálpaði mér við að fylla út pappír sem mér hafði ekki verið sagt frá. Ég var hissa á hversu almennilegir þeir voru því maður hefur heyrt hrikalegar draugasögur. Aðalmálið er að hafa allt sitt á hreinu.
Ég mætti á svæðið  19.janúar 2011 og þá var hitastigið ca -30°C og var mjög kalt. Fyrsta vikan er kynningarvika þar sem er farið með þig og þér sýnt háskólasvæðið, mötuneyti, skólabyggingar og hvar hægt er að nálgast upplýsingar ef þig vantar. Þér er kynnt mataráætlun þar sem þú færð kort og getur keypt allan mat og vörur með því korti (meal points). Fyrsti dagurinn var ósköp venjulegur og sá síðasti líka. Mér fannst skemmtilegt þegar ég fór til Madison á Mifflin Street Block Party einnig var mjög gaman að fara til stórborganna, Minneapolis og Chicago.
Móttakan var ágæt, hinsvegar tafðist fólkið sem átti að sækja okkur um meira en klukkutíma og þá sat maður bara á flugvellinum og vissi ekki neitt, enginn hringdi eða lét okkur vita. Einnig voru herbergin algjörlega óhituð þegar ég mætti og engin sæng eða teppi sem ég gat sofið með þegar ég kom. Ég svaf í óhituðu herbergi með úlpuna mína meðan -30°C voru úti. Ég var ekki ánægður með það. En strax daginn eftir batnaði það þegar ég komst í Walmart að kaupa mér sæng og kodda og þessa basic hluti.

Starfsfólkið og þeir sem tóku á móti okkur voru mjög viðkunnanleg og tilbúin að hjálpa manni með allt sem kom upp á. Einnig hafði spurst út meðal kennaranna að Íslendingur væri í skólanum og tók ég eftir því þegar ég var að kynna mig og spyrja um upplýsingar. Alþjóðanemendurnir tóku á móti okkur en ég hitti ekki marga bandaríska nemendur sem tóku á móti okkur.
Húsnæðið var ekki mitt uppáhald en þetta eru herbergi með rúmi, skrifborði, kommóðu og einni hillu, húsgögnin voru frekar niðurnídd og greinilegt að þetta var mjög gamalt og lítið gert fyrir herbergin. Ég var staðsettur í Porter Hall en mér skilst að það sé ein af elstu byggingunum. Einnig eru aðrar byggingar þarna sem eru nýrri og betri, Southwest, Dobson og McGregor eru ágætar en Southwest er ný byggingar og er það hannað sem íbúðir fyrir 2-3. Klósettin og sturturnar voru sameiginlegar í öllum vistunum nema Southwest. Það var einn sameiginlegur örbylgjuofn á hverri hæð, eldunaraðstaða var til staðar en hún var í kjallaranum og ekkert sérstaklega aðgengileg. Maður þarf að hafa lykla og skilríki alltaf meðferðis ef maður ætlar að gera eitthvað.
Maður getur búið utan campus en ég mæli frekar með því að komast inn í Southwest, McGregor eða Dobson. Það getur verið erfitt að komast inn í hús án þess að þekkja einhvern þarna úti.
Ég mæli með því að reyna að fjárfesta í sæng eða kodda strax því þér ekki útvegað það.Þú getur keypt linen package og er það bara flís teppi, koddaver og handklæði.
Kostnaður við þetta allt nemur um 3.000 dollurum fyrir húsnæði og mat, nokkuð dýrt en þú getur komist af bara á matarkortinu þínu og lifað nokkuð vel því hlutirnar þarna eru ekki svo hrikalega dýrir.
Bækur og allt er ókeypis, þú leigir þær af bókasölu þarna sem er staðsett í Doudna, kjallaranum. Skilar þeim svo þegar þú hefur notað þær.
Það er alþjóðakskrifstofa þarna og er hún nokkuð stór, maður getur gengið þar inn þegar það er opið og fengið hjálp við allt sem þarf hjálp við og eru þau mjög viljug að hjálpa þér. Þér er sendur póstur og látinn vita reglulega um alls kyns hluti sem eru að gerast á campus og svo hjá skiptinemum.
Ég fór á nokkrar svona samkomur  fyrir alþjóðlega nemendur og stóð þarna og svaraði einhverjum spurningum um Ísland og skólann minn. Síðan er haldið árlega international student night og þá er eitthvert þema frá einhverju af löndunum og allir borða saman og skemmta sér síðan um kvöldið.
Kúltúrinn úti í Bandaríkjunum er aðeins öðruvísi en heima og mætti þá nefna helst svona yfirborðsleiki sem eru oft og þegar maður er frá Íslandi áttar maður ekki alveg strax á því  hvort fólk sé í raun með áhuga á að spjalla við mann eða hvort það sé bara að vera kurteist. En annars er lítill munur á Íslendingum og Bandaríkjamönnum í hegðun og framkomu.
Mér líkaði svona almennt ágætlega við skólann og starfsfólkið en eina sem mér fannst leiðinlegt var það að það eru engar samgöngur þarna og þú kemst ekki neitt nema vita um einhvern sem á bíl. Þú ert algjörlega fastur þarna og kemst aðeins eins langt og fæturnir bera þig. Það var samt talað um að bæta samgöngur þarna á næsta ári, þá átti að koma strætó sem fer á milli bæja og um bæinn sjálfan.
Ég lenti aldrei í erfiðleikum með að tjá mig eða koma til skila því sem ég var að reyna. Eina sem ég lenti í erfiðleikum með var tölfræðiáfangi þar sem enskan þar var mjög ruglingsleg og ég lenti í hrikalegum tímaþrengslum vegna þess að það tók mig lengri tíma en aðra að lesa prófspurningar og maður hafði 10-15 mín. að leysa prófin sem oft á tíðum voru mjög löng.
Námið þarna úti er mjög svipað náminu í HR og ég tel að þetta sé á svipuðu erfiðleikastigi. Áfangarnir, sem ég var í, voru mjög fræðilegir og sat maður oft yfir heljarins diffrujöfnum sem þurfti að sanna eða sýna fram á en svo sást örlítið til sólar þegar við gerðum tilraunir í vökvafræði.
En það var eina tilraunin sem var gerð á önninni. Þetta var mjög fræðilegt. Vinnan, sem þarf að leggja í, fer auðvitað eftir áföngum og fannst mér vinnan ekki vera eins mikil og í HR en svo aftur á móti var ég mjög mikið einn að læra og lítið um hópvinnu. Ég tók sjálfstæðan kúrs í sveiflufræði og mér fannst ég hafa lært mjög mikið í honum. Kennarinn minn Dr. Michael Momot var mjög viðkunnalegur og eldklár. Það var klárlega uppáhaldsáfanginn minn, við gerðum tilraunir og sýndum fram á margt.
Þessi áfangi var undantekning frá hinum ,sem ég tók þar sem þeir voru eingöngu byggðir upp á fyrirlestrum í 52 mín. Svo gat maður farið í tímaviðtal með prófessornum ef maður væri í vandræðum með eitthvað og voru þeir mjög hjálplegir þegar kom að því. Í hverjum fyrirlestri eru ca 30 manns og fannst mér vera lítið samband milli nemenda heldur mætti fólk bara og fór.
Prófin voru mjög stutt og í mesta lagi 2 klst. lokaprófið, einnig voru minni próf á milli sem voru 52 mín. og mér fannst það of stuttur tími til að taka prófin.
Ég fór aldrei á bókasafnið meðan ég var þarna en það var mjög stórt og flott sýndist mér, vissi að margir fóru þangað til að læra. Tölvuverið er bara eins og hvert annað tölvuver. Það voru tölvur út um allt og þú þurftir notendanafn og lykilorð til að nota þær.
Mikið af náminu fer fram á heimasvæði sem kallast D2L (Desire2Learn) og þar koma inn öll heimaverkefni og upplýsingar varðandi kúrsinn, mjög svipað MySchool.
Ég tók eftirfarandi kúrsa í Mechanical Engineering: 
	Áfangar:
	Próf:
	Erfiðleiki

	Fluid Dynamics
	Skriflegt
	Meðal erfiður

	Heat Transfer
	Skriflegt
	Erfiður

	Independent Studies (Vibrations)
	Lokaverkefni
	Erfiður

	Applied Thermodynamics
	Skriflegt
	Meðal erfiður

	*Statistics w/ Applications
	x
	x


*Sagði mig úr þessum áfanga
Þetta var skemmtileg reynsla og ég mæli með að fólk prófi þetta til að upplifa eitthvað nýtt.
Ég hefði viljað vera nær austur- eða vestur ströndinni en það er mjög gaman þegar maður fer til Chicago og Minneapolis það er rosalega margt að sjá. Því miður valdi ég talsvert þunga áfanga til að taka í skólanum og kom það frekar niður á tímanum sem ég hafði til að ferðast.
Þetta er mjög sterkur verkfræði skóli og mæli ég með því að fólk fari þangað til að prófa nýtt og langar mig að nefna að sumir kennararnir kenndu í enska kerfinu en langflestir eru með metra kerfið eingöngu og var það mikill léttir að komast að því.

Ég get ekki sagt neitt annað en að ég er búinn að vera rosalega ánægður með dvöl mína hérna í Platteville.
Platteville er skemmtilegur háskólabær þar sem 7000 nemendur stunda nám. Skólinn er einnig þekkur fyrir verkfræðideild sína og er talinn með þeim öflugri í fylkinu.
Tekið var á móti okkur með fullri viku af kynningum áður en skólinn byrjaði þar sem við vorum sett inn í alla hluti, skólinn og bærinn kynntir og farið í skemmtilegar ferðir út fyrir bæinn. Það má svo sannarlega segja að maður er vafinn inn í dúnsæng hérna. Allir eru af vilja gerðir við að aðstoða mann og kennararnir ávarpa þig með nafni eftir fyrstu vikurnar. Þannig mér líður helst eins og ég sé heima í HR.
"Campusinn" hérna er líflegur, allt til staðar á einu svæði. Heimavist, mötuneyti, skólabyggingar og íþróttaaðstaða. Tekur mig 3 mín. að fara í morgunmat og 10 mín. að rölta í tíma.
Það snýst allt hérna um íþróttalið skólans. Nemendur klæða sig í föt merkt skólanum. Þegar ég labba út úr tíma heyri lúðrasveitina æfa sig úti á túni og svo á föstudögum förum við að sjá "Fótboltaliðið" spila. Ameríski háskólafílingurinn er skemmtilegur.
Veðrið kom mér skemmtilega á óvart. Ég framlengdi sumarið mitt um tvo mánuði. Var steikjandi hiti þegar ég kom í ágúst og nánst stuttbuxnaveður út september og október. Núna í lok nóvember er það loksins farið að líkjast veðrinu heima og hef ég heyrt að eftir áramót þá verði óbærilega kalt. Þannig að ég mæli sterklega með því að fara hingað á haustönn.  
Fjárhagslega hliðin á skiptinámi hérna kemur sér betur út fyrir mig en væri ég heima á Íslandi. Leigan(heimavist), matur og áfengi er allt ódýrara. En það veltur á því hvar þú stundar nám. Ég get tekið dæmi því ég er að fara til Albuquerque New Mexico á næstu önn og þar er heimavistin mun dýrari og mötuneytiskostnaður líka. Heimavist $2400 samanborið við $1600 sem ég borga núna fyrir önnina. Albuquerque er stórborg, þannig það helst í hendur kostnaður og stærð skólanna sem þið farið í. Þannig kostnaðarlega séð kemur það betur út fyrir mig að dvelja hérna í Platteville Wisconsin. 

Að velja land sem er enskumælandi kemur manni fljótt inn í samfélagið. Mín reynsla af kananum er góð. Hann er vingjarnlegur, opinn, hefur gaman af því að tala við fólk frá framandi stöðum eins og Íslandi og kann að drekka.

[bookmark: _GoBack]P.S. svona til að selja ykkur þetta alveg þá er stór á krana niðrí bæ á $2. Þannig útgjöldin hjá venjulegum háskólanema eiga klárlega eftir að lækka!

